Id-19-il Ħadd matul is-sena - Sena A
 “Bniedem ta’ fidi żgħira, għaliex iddubitajt?”

TALB TAL-FIDILI
Ċelebrant

Ħuti għeżież, nitolbu lil Alla Missierna biex jgħinna niskopru l-preżenza tiegħu fil-ġrajjiet tal-ħajja ta’ kuljum.

Intenzjonijiet
1. Biex il-Knisja tqiegħed il-fiduċja sħiħa tagħha fi Kristu, u tkun sinjal ta’ kuraġġ u tama. Nitolbu...

2. Biex il-poplu Lhudi, li tiegħu huma l-wegħdiet tas-salvazzjoni, jasal ukoll għall-milja tal-fidi fi Kristu. Nitolbu...

3. Biex dawk li huma dgħajfa fil-fidi isibu min jgħinhom ħalli jimtlew bil-kuraġġ f’Alla li jgħin lil min jafda fih. Nitolbu...

4. Biex aħna nsibu lil Alla fis-skiet tat-talb, u nitqawwew bil-fiduċja fil-qawwa ta’ Kristu li tirbaħ kull biżà. Nitolbu...

Ċelebrant

O Alla, int tista’ kollox u taħkem fuq il-ħlejjaq kollha. Qawwi l-fidi tagħna u agħmel li narawk preżenti f’kull ġrajja tal-ħajja u tal-istorja tagħna, biex nilqgħu bil-kalma kull prova u nimxu ma’ Kristu lejn il-paċi tiegħek Bi Kristu Sidna.

